

[bookmark: _Hlk138248337]Dylid defnyddio'r canllaw arfer da hwn ar y cyd â Fframwaith Gwaith Taith Bywyd y Gwasanaeth Mabwysiadu Cenedlaethol, sy'n nodi’r gwaith y mae angen ei wneud mewn perthynas â Gwaith Taith Bywyd ar 5 cam, o'r adeg y mae plentyn yn dod yn blentyn sy’n derbyn gofal hyd at a thu hwnt i wneud y Gorchymyn Mabwysiadu.
Mesur perfformiad ac ansawdd
Ers peth amser, mae mesurau perfformiad wedi bodoli i fonitro’r ffordd y darperir deunyddiau Taith Bywyd ar wahanol gamau. Yn fwy diweddar mae’r rhain wedi cael eu hategu gan fersiynau symlach o 2 restr wirio bresennol o becyn cymorth Gwaith Taith Bywyd y Gwasanaeth Mabwysiadu Cenedlaethol. 
Bydd rhestr wirio cynllunio Gwaith Taith Bywyd yn cael ei chwblhau a'i hadolygu gan benderfynwr yr asiantaeth adeg y Penderfyniad i Leoli ar gyfer Mabwysiadu er mwyn sicrhau bod cynllunio Gwaith Taith Bywyd amserol a chynhwysfawr wedi digwydd o'r adeg y mae plentyn yn dod yn blentyn sy’n derbyn gofal a thu hwnt.
Bydd rhestr wirio Sicrwydd Ansawdd Gwaith Taith Bywyd yn cael ei chwblhau a'i hadolygu yn yr ail adolygiad mabwysiadu, er mwyn canfod a yw ansawdd y deunyddiau ar adeg yr ail adolygiad yn dderbyniol a nodi unrhyw dasgau sy'n weddill i'w gwneud cyn i'r Gorchymyn Mabwysiadu gael ei gymeradwyo.
Mae Mesur Dangosydd Perfformiad 20a yn cofnodi nifer y plant sydd â chynllun mabwysiadu, lle darparwyd deunyddiau Gwaith Taith Bywyd drafft mewn panel paru.
Ar y cyd â rhestr wirio Sicrwydd Ansawdd Gwaith Taith Bywyd mae mesur o gyfran y plant hynny lle bernir bod y deunyddiau hynny o ansawdd derbyniol.

Cymorth ac adnoddau i'r rhai sy'n ymwneud â Gwaith Taith Bywyd
Mae cyfoeth o adnoddau a ffynonellau cymorth ar gael i weithwyr proffesiynol, mabwysiadwyr a gofalwyr maeth sy'n ymgymryd â Gwaith Taith Bywyd. Mae gan bob rhanbarth yn y Gwasanaeth Mabwysiadu Cenedlaethol gydlynwyr Gwaith Taith Bywyd, sy'n arbenigo yn y maes gwaith hwn ac sy'n gallu cynghori a chefnogi eraill wrth ymgymryd ag ef. Maent hefyd yn cyfarfod yn rheolaidd i gyfnewid syniadau ac adnoddau i helpu i sicrhau bod ymarfer yng Nghymru yn cael ei rannu ac yn parhau i wella.
Mae pecyn cymorth Gwaith Taith Bywyd yn cynnig mynediad hawdd i adnoddau Gwaith Taith Bywyd trwy adran Gwaith Taith Bywyd gwefan y Gwasanaeth Mabwysiadu Cenedlaethol sydd ar gyfer ystod o bobl. Mae’r Gwasanaeth Mabwysiadu Cenedlaethol hefyd yn cyhoeddi cylchlythyr Gwaith Taith Bywyd blynyddol gyda diweddariadau ac adnoddau pellach ar gyfer gweithwyr proffesiynol ac eraill, sydd hefyd i'w weld ar y wefan. 

